
條目： 

死不可脫 

內容： 

 『非空非海中，非入山石間，無有地方所，脫之不受死。』增增上品 4. 

出處： 

※參見《增壹阿含經》卷 23〈增上品 31〉（四）(CBETA, T02, no. 125, p. 668, b23-27)： 

爾時，世尊以天眼觀見四梵志，各各避死，普共命終。爾時，世尊便說此偈： 

「非空非海中，  非入山石間， 無有地方所，  脫[17]止不受死。」 

【按：p. 668, [17] 止＝之【宋】【元】【明】。】 

 

條目： 

四園四池 

內容： 

 四園指四業；四池指四禪。『由慈生梵天；由悲生梵光音天；由喜生光音天；由捨生

無想天（八萬四千劫）。』增增上品 5. 

出處： 

※參見《增壹阿含經》卷 23〈增上品 31〉（五）(CBETA, T02, no. 125, p. 669, a21-

b25)： 

「今如來正法之中亦復如是，有四園之名。云何為四？一者慈園，二者悲園，三者喜

園，四者護園。是謂，比丘！如來正法之中有此四園。 

「復以何故名為慈園？比丘當知，由此慈園生梵天上，從梵天終，當生豪尊之家，饒

財多寶，恒有五樂自娛，未曾離目，以是之故，名為慈園。 

「復以何故名為悲園？比丘當知，若能親近悲解脫心，生梵光音天。若來生人中，生

豪族家，無有瞋恚，亦饒財多寶，故名為悲園。 

「復以何故名為喜園？若能親近喜園者，生光音天。若來生人間，國王家生，恒懷歡

喜，故名為喜園。 



 

 

「復以何故名為護園？若有人親近護者，生無想天，壽八萬四千劫。若復來生人中，

當生中國家，亦無瞋恚，恒護一切非法之行，以是故名為護園。」 

「比丘當知，如來正法之中有此四園，使諸聲聞得遊戲其中，然如來此四園之中有四

浴池，使我聲聞於中洗浴而自遊戲，盡有漏成無漏，無復塵垢。云何為四？一名有覺

有觀浴池，二名無覺無觀浴池，三名護念浴池，四名無苦無樂浴池。 

「以何等故名為有覺有觀浴池？若有比丘得初禪已，於諸法中恒有覺、觀，思惟諸

法，除去結纏，永無有餘，以是之故，名為有覺有觀。 

「復以何故名為無覺無觀浴池？若有比丘得二禪已，滅有覺、有觀，以禪為食，以是

故名之為無覺無觀。 

「復以何故名為護念浴池？若比丘得三禪已，滅有覺、有觀，無覺、無觀，恒護念三

禪，以是之故，名為護念浴池。 

「復以何故名為不苦不樂浴池？若有比丘得四禪已，亦不念樂，復非念苦，亦不念過

去當來之法，但用心於現在法中，以是之故，名為不苦不樂浴池。」 

 

條目： 

空村 

內容： 

『智者觀眼時，盡空無所有，亦不牢固；……』增增上品 6. 

出處： 

※參見《增壹阿含經》卷 23〈增上品 31〉（六）(CBETA, T02, no. 125, p. 670, a9-19)： 

【按：亦參 S. 35. 197. Āsīvisa.】 

「若有智慧者而觀眼時，盡空無所有，亦不牢固；若復觀耳、鼻、口、身、意時，盡

空無所有，皆虛、皆寂，亦不牢固。云水者，四流是也。云何為四？所謂欲流、有

流、無明流、見流。大栰者，賢聖八品道是也。云何為八？正見、正治、正語、正方

便、正業、正命、正念、正定，是謂賢聖八品道也。水中求度者，善權方便精進之力

也。此岸者，身邪也；彼岸者，滅身邪也。此岸者，阿闍世國界也：彼岸者，毘沙王

國界也。此岸者，波旬國界也；彼岸者，如來之境界也。」 

 

條目： 

此岸，彼岸 



 

 

內容： 

 『此岸者，身邪也；彼岸者，滅身邪也。此岸者，阿闍世王國界也；彼岸者，毘沙

王國界也。此岸者，波旬國界也；彼岸者，如來之境界也。』增增上品 6. 

出處： 

※參見《增壹阿含經》卷 23〈增上品 31〉（六）(CBETA, T02, no. 125, p. 670, a9-19)： 

【按：亦參 S. 35. 197. Āsīvisa.】 

「若有智慧者而觀眼時，盡空無所有，亦不牢固；若復觀耳、鼻、口、身、意時，盡

空無所有，皆虛、皆寂，亦不牢固。云水者，四流是也。云何為四？所謂欲流、有

流、無明流、見流。大栰者，賢聖八品道是也。云何為八？正見、正治、正語、正方

便、正業、正命、正念、正定，是謂賢聖八品道也。水中求度者，善權方便精進之力

也。此岸者，身邪也；彼岸者，滅身邪也。此岸者，阿闍世國界也：彼岸者，毘沙王

國界也。此岸者，波旬國界也；彼岸者，如來之境界也。」 

 

條目： 

四清淨 

內容： 

 『清淨生人中，不淨生地獄。』增增上品 7. 

出處： 

※參見《增壹阿含經》卷 23〈增上品 31〉（七）(CBETA, T02, no. 125, p. 670, b7-14)： 

是時，世尊從靜室起，詣普集講堂而就坐。爾時，世尊告諸比丘：「今有四事。若人能

修行者，身壞命終，得生人中。云何為四？所謂身、口、意、命清淨無瑕穢者。若命

終時得生人中。 

「若復，比丘！更有四法，有人習行者，入地獄中。云何為四？所謂身、口、意、命

不清淨。是謂，比丘！有此四法。若有人親近者，身壞命終，生地獄中。」 

 

條目： 

四恩 

內容： 

 『惠施、仁愛、利人、等利。習之生天上。』增增上品 7. 



 

 

出處： 

※參見《增壹阿含經》卷 23〈增上品 31〉（七）(CBETA, T02, no. 125, p. 670, b14-17)： 

「復次，比丘！復有四法，習修行者，生善處天上。云何為四？惠施、仁愛、利人、

等利。是謂，比丘！有人行此法者，身壞命終，生善處天上。」 

 

條目： 

四禪 

內容： 

 『若得盡有漏，成無漏心解脫、智慧解脫，亦當求方便，行四禪。』增增上品 7. 

出處： 

※參見《增壹阿含經》卷 23〈增上品 31〉（七）(CBETA, T02, no. 125, p. 670, b24-29)： 

「是故，諸比丘！若有族姓子、四部之眾，欲生人中者，當求方便，行身、口、意、

命清淨；若得生天上者，亦當求方便，行四恩；若得盡有漏，成無漏心解脫、智慧解

脫，亦當求方便，行四禪。如是，諸比丘！當作是學。」 

 

條目： 

四法 

內容： 

 賢聖戒定慧解脫，成無上道由此，眾比丘今已得。  增增上品 8. 

出處： 

※參見《增壹阿含經》卷 23〈增上品 31〉（八）(CBETA, T02, no. 125, p. 671, c15-24)： 

「是時，去我不遠，有吉祥梵志在側刈草，即往至彼，問：『汝是何人，為名何等，為

有姓耶？』梵志報曰：『我名吉祥，其姓弗星。』我爾時語彼人曰：『善哉！善哉！如

是姓字，世之希有；姓名不虛，必成其號，當使現世吉無不利，生、老、病、死，永

使除盡。汝姓弗星，與我共同。吾今欲所求，見惠少草。』吉祥問曰：『瞿曇！今日用

斯草為？』爾時，我報吉祥曰：『吾欲敷樹王下求於四法。云何為四？所謂賢聖戒律、

賢聖三昧、賢聖智慧、賢聖解脫。』」 

 



 

 

※參見《增壹阿含經》卷 23〈增上品 31〉（八）(CBETA, T02, no. 125, p. 672, a17-b1)： 

【按：亦參 M. 12. Sīhanāda.】 

「若使比丘！或有沙門、婆羅門明了諸趣，然此趣無本，吾昔未始不行，除一淨居天

上不來此世；或復沙門、婆羅門當可所生之處，然我不生者，則非其宜，已生淨居

天，不復來此世間。卿等以得賢聖戒律，我亦得之；賢聖三昧，卿等亦得，我亦得

之；賢聖智慧，卿等亦得，我亦得之；賢聖解脫，卿等亦得，我亦得之；賢聖解脫知

見，卿等亦得，我亦得之；以斷胞胎之根，生死永盡，更不復受胞胎。 

「是故，諸比丘！當求方便，成就四法。所以然者。若比丘得此四法者，成道不難，

如我今日成無上正真之道，皆由四法而得成果。如是，諸比丘！當作是學。」 

 

條目： 

四流 

內容： 

 『若一切眾生沒在此流者，終不得道。……欲流，所謂五欲是也。……有流，所謂

有者，三有是也。……見流者：世有常、世無常；世有邊見、世無邊見；彼身彼命、

非身非命；如來死四句。……無明流者，無知、無信、無見，心意貪欲恒有希望，及

其五蓋。不知苦、不知集、不知滅、不知道是。』增增上品 9. 

出處： 

※參見《增壹阿含經》卷 23〈增上品 31〉（九）(CBETA, T02, no. 125, p. 672, b16-c6)： 

【按：亦參 S. 1. 2.】 

「『彼有此義，又有此偈，云何方言此處最為樂耶？汝今當知，如來亦說有四流法。若

一切眾生沒在此流者，終不得道。云何為四？所謂欲流、有流、見流、無明流。 

「『云何名為欲流？所謂五欲是也。云何為五？所謂若眼見色起眼色想；若耳聞聲起識

想；若鼻嗅香起識想；若舌知味起識想；若身知細滑起識想，是謂名為欲流。 

「『云何名為有流？所謂有者，三有是也。云何為三？所謂欲有、色有、無色有，是謂

名為有流也。 

「『云何名為見流？所謂見流者：世有常、無常；世有邊見、無邊見；彼身彼命、非身

非命；有如來死、無如來死、若有如來死無如來死、亦非有如來死亦非無如來死；是

謂名為見流。 



 

 

「『彼云何無明流？所謂無明者，無知、無信、無見，心意貪欲恒有希望，及其五蓋：

貪欲蓋、瞋恚蓋、睡眠蓋、調戲蓋、疑蓋。若復不知苦、不知習、不知盡、不知道，

是謂名為無明流。天子當知，如來說此四流。若有人沒在此者，亦不能得道。』」 

 

條目： 

四樂 

內容： 

 『凡夫之人，不聞此四流者，則不獲四樂。云何為四？所謂休息樂、正覺樂、沙門

樂、涅槃樂。』增增上品 9. 

出處： 

※參見《增壹阿含經》卷 23〈增上品 31〉（九）(CBETA, T02, no. 125, p. 672, c6-14)： 

【按：亦參 S. 1. 2.】 

「是時，彼天聞此語已，猶如力士屈申臂頃，從三十三天沒，來至我所，頭面禮足，

在一面立。爾時，彼天而白我言：『善哉！世尊！快說此語！如來乃說四流。若凡夫之

人不聞此四流者，則不獲四樂。云何為四？所謂休息樂、正覺樂、沙門樂、涅槃樂。

若凡夫之人不知此四流者，不獲此四樂。』作是語已，我復告曰：『如是，天子！如汝

所言，若不覺此四流，則不覺此四樂。』」 

 

條目： 

無常想所斷 

內容： 

 『修無常想，廣布無常想，斷欲、色、無色界愛，盡斷無明，盡斷憍慢。……修無

常想，盡除斷一切結。』增增上品 10. 

出處： 

※參見《增壹阿含經》卷 23〈增上品 31〉（一○）(CBETA, T02, no. 125, p. 672, c23-p. 

673, a4)： 

爾時，世尊告諸比丘：「當修無常想，當廣布無常想，已修無常想，廣布無常想，斷欲

界愛、色愛、無色愛，盡斷無明，盡斷憍慢，猶如燎燒草木，皆悉除盡。此亦如是，

若修無常想，盡除斷一切諸結。所以然者，往昔久遠有一天子，將五百玉女前後導

從，出遊難檀槃那園中戲廬；轉詣迦尼樹下五欲自娛樂。時，彼天子登樹遊戲，心意



 

 

錯亂，並復採華，即便墮樹而命終，生此舍衛城中大長者家。是時，五百玉女椎胸喚

呼，不能自勝。」 

 

條目： 

誦不如義 

內容： 

『雖誦千章，不義何益？不如一義，聞可得道。』增增上品 11. 

出處： 

※參見《增壹阿含經》卷 23〈增上品 31〉（一一）(CBETA, T02, no. 125, p. 673, b20-

29)： 

【按：亦參 S. 1. 2.】 

爾時，世尊便說此偈： 

「多誦無益事，  此法非為妙， 猶算牛頭數，  非此沙門要。 

 若少多誦習，  於法而行法， 此法極為上，  可謂沙門法。 

 雖誦千章，   不義何益？  不如一句，   聞可得道。 

 雖誦千言，   不義何益？  不如一義，   聞可得道。 

 千千為敵，   一夫勝之，  未若自勝，   已忍者上。」 

 

條目： 

善聚 

內容： 

 『言善聚者，即五根是。……不行此法者，則不成須陀洹、……等正覺也。若得此

五根者，便有四果、三乘之道。』增善聚品 1. 

出處： 

※參見《增壹阿含經》卷 24〈善聚品 32〉（一）(CBETA, T02, no. 125, p. 674, a3-9)： 

【按：亦參 A. V. 2.】 



 

 

「言善聚者，即五根是也。所以然者，此最大聚，眾聚中妙。若不行此法者，則不成

須陀洹、斯陀含、阿那含、阿羅漢、辟支佛，及如來、至真、等正覺也。若得此五根

者，便有四果、三乘之道。言善聚者，此五根為上。是故，諸比丘！當求方便，行此

五根。如是，諸比丘！當作是學。」 

 

條目： 

不善聚 

內容： 

 『不善聚？所謂五蓋。……若有此五蓋，便有畜生、餓鬼、地獄之分，諸不善法皆

由此起。』增善聚品 2. 

出處： 

※參見《增壹阿含經》卷 24〈善聚品 32〉（二）(CBETA, T02, no. 125, p. 674, a14-21)： 

【按：亦參 A. V. 52. Rāsi.】 

世尊告曰：「彼云何名為不善聚？所謂五蓋。云何為五？貪欲蓋、瞋恚蓋、睡眠蓋、調

戲蓋、疑蓋，是謂名為五蓋。欲知不善聚者，此名為五蓋。所以然者，比丘當知，若

有此五蓋，便有畜生、餓鬼、地獄之分，諸不善法皆由此起。是故，諸比丘！當求方

便，滅貪欲蓋、瞋恚蓋、睡眠蓋、調戲蓋、疑蓋。如是，諸比丘！當作是學。」 

 

條目： 

禮佛五德 

內容： 

 『禮佛有五事功德。云何為五？一者端正，二者好聲，三者多財，四者生長者家，

五者身壞命終，生善處天上。』增善聚品 3. 

出處： 

※參見《增壹阿含經》卷 24〈善聚品 32〉（三）(CBETA, T02, no. 125, p. 674, a24-29)： 

爾時，世尊告諸比丘：「承事禮佛有五事功德。云何為五？一者端正，二者好聲，三者

多財饒寶，四者生長者家，五者身壞命終，生善處天上。所以然者，如來無與等也。

如來有信、有戒、有聞、有慧、有善色成就，是故成就五功德。」 

 



 

 

條目： 

受歲 

內容： 

 七月十五日，兩兩比丘自陳所經，坐艸座  增善聚品 5. 

 【按：「艸」是「草」的異體字。】 

出處： 

※參見《增壹阿含經》卷 24〈善聚品 32〉（五）(CBETA, T02, no. 125, p. 676, b29-

c11)： 

【按：亦參 S. 8. 7. Pavāraṇā.】 

是時，世尊七月十五日於露野地敷座，比丘僧前後圍遶，佛告阿難曰：「汝今於露地速

擊揵椎。所以然者，今七月十五日是受歲之日。」 

是時，尊者阿難右膝著地，長跪叉手，便說此偈： 

「淨眼無與等，  無事而不練， 智慧無染著，  何等名受歲？」 

爾時，世尊復以偈報阿難曰： 

「受歲三業淨，  身口意所作， 兩兩比丘對，  自陳所作短。 

 還自稱名字，  今日眾受歲， 我亦淨意受，  唯願原其過。」 

 

條目： 

天死五瑞 

內容： 

 『一者華冠自萎，二者衣裳垢圿，三者腋下流汗，四者不樂本位，五者玉女違

背。』增善聚品 6.；增等見品 3. 

出處： 

※參見《增壹阿含經》卷 24〈善聚品 32〉（六）(CBETA, T02, no. 125, p. 677, b29-c6)： 

爾時，三十三天有一天子，身形有五死瑞應。云何為五？一者華冠自萎，二者衣裳垢

坋，三者腋下流汗，四者不樂本位，五者玉女違叛。爾時，彼天子愁憂苦惱，搥胸歎

息。時，釋提桓因聞此天子愁憂苦惱，搥胸歎息，便勅一天子：「此何等音聲，乃徹此

間？」 



 

 

 

※參見《增壹阿含經》卷 26〈等見品 34〉（三）(CBETA, T02, no. 125, p. 693, c11-

19)： 

爾時，世尊告諸比丘：「當天子欲命終時，有五未曾有瑞應而現在前。云何為五？一者

華萎；二者衣裳垢坋；三者身體污臭；四者不樂本座；五者天女星散。是謂天子當命

終時有此五瑞應。爾時，天子極懷愁憂，椎胸喚叫。爾時，諸天子來至此天子所，語

此天子言：『汝今爾來可生善處，快得善處，快得善利；以得善利，當念安處善業。』

爾時，諸天而教授之。」 

 

條目： 

歸依功德 

內容： 

 『其有自歸三尊者，終不墮三惡趣也。』增善聚品 6. 

出處： 

※參見《增壹阿含經》卷 24〈善聚品 32〉（六）(CBETA, T02, no. 125, p. 677, c27-p. 

678, a2)： 

是時，天子報言：「豈當以歸三尊，不墮三惡趣乎？」 

釋提桓因曰：「如是，天子！其有自歸三尊者，終不墮三惡趣也。如來亦說此偈：「『諸

有自歸佛，不墮三惡趣，盡漏處天人，便當至涅槃。』」 

 

條目： 

見佛聞法 

內容： 

 『色……識無常，無常者是苦，苦者無我，無我者是空，空者非有、非不有，此智

者所覺。……我今日觀察此法，便為觀如來已。』增善聚品 6. 指無學果 

出處： 

※參見《增壹阿含經》卷 24〈善聚品 32〉（六）(CBETA, T02, no. 125, p. 678, c22-p. 

679, a6)： 



 

 

是時，彼沙彌在閑靜處而自剋修，所以族姓子出家學道，剃除鬚髮，修無上梵行者，

欲得離苦。是時，沙彌即成阿羅漢，往至世尊所，頭面禮足，白世尊言：「我今已見佛

聞法，都無有疑。」 

世尊告曰：「汝今云何見佛聞法而無狐疑？」 

沙彌白佛言：「色者無常，無常者即是苦，苦者是無我，無我者即是空，空者非有、非

不有，亦復無我，如是智者所覺；知痛、想、行、識無常，無常者是苦，苦者無我，

無我者是空，空者非有、非不有，此智者所覺；知此盛陰無常、苦、空、無我、非

有，多諸苦惱，不可療治，恒臭處，不可久保，悉觀無有。我今日觀察此法，便為見

如來已。」 

 

條目： 

五事不可得 

內容： 

 『夫物應盡，欲使不盡者，此不可得。……滅……老……病……死法，欲令不死

者，此不可得。』增善聚品 7.；增等見品 6. 

 此五是起愁憂之處，亦名五愁刺。念餘人亦有，念親病怨喜身傷，則不愁憂。 

出處： 

※參見《增壹阿含經》卷 24〈善聚品 32〉（七）(CBETA, T02, no. 125, p. 679, b10-20)： 

【按：亦參 A. V. 50. Nārada.】 

是時，那羅陀告王曰：「大王當知，夢幻之法起於愁憂，泡沫之法及以雪揣而起愁憂，

亦復不可以華法之想起於愁憂。所以然者，今有五事最不可得，是如來之所說也。云

何為五？夫物應盡，欲使不盡者，此不可得；夫物應滅，欲使不滅者，此不可得；夫

老之法，欲使不老者，此不可得；復次，病法，欲使不病者，此不可得；復次，死

法，欲使不死者，此不可得。是謂，大王！此有五事最不可得，是如來之所說。」 

 

※參見《增壹阿含經》卷 24〈善聚品 32〉（七）(CBETA, T02, no. 125, p. 679, b29-p. 

680, a27)： 

【按：亦參 A. V. 50. Nārada.】 



 

 

「又大王當知，應失之物便失之，已失便愁、憂、苦、惱，痛不可言。我所愛者今日

已失，是謂失物便失之，於中起愁、憂、苦、惱，痛不可言。是謂，大王！第一愁

刺，染著心意，凡夫之人有此法，不知生、老、病、死之所來處。 

「又復聞賢聖弟子所應失物便失之，是時彼人不起愁、憂、苦、惱，當作是學：我今

所失非獨一已，餘人亦有此法；設我於中起愁憂者，此非其宜，或能使親族起愁憂，

怨家歡喜，食不消化，即當成病，身體煩熱，由此緣本，便致命終。爾時，便能除去

憂畏之刺，便脫生、老、病、死，無復災患苦惱之法。 

「復次，大王！應滅之物便滅之，已滅便愁、憂、苦、惱，痛不可言。我所愛者今日

已滅，是謂滅物便滅之，於中起愁、憂、苦、惱，痛不可言。是謂，大王！第二愁

刺，染著心意。凡夫之人有此法，不知生、老、病、死之所來處。 

「又復聞賢聖弟子所應滅物便滅之，是時彼人不起愁、憂、苦、惱，當作是學：我今

所滅非獨一已，餘人亦有此法，設我於中起愁憂者，此非其宜。或能使親族起憂，怨

家歡喜，食不消化，即當成病，身體煩熱，由此緣本，便致命終。爾時，便能除去憂

畏之刺，便脫生、老、病、死，無復災患苦惱之法。 

「復次，大王！應老之物便老，已老便愁、憂、苦、惱，痛不可言。我所愛者今日已

老，是謂老物便老，於中起憂、愁、苦、惱，痛不可言。是謂，大王！第三愁憂之

刺，染著心意，凡夫之人有此法，不知生、老、病、死之所來處。 

「又復聞賢聖弟子所應老物便老，是時彼人不起愁、憂、苦、惱，當作是學：我今所

老非獨一已，餘人亦有此法，設我於中起愁者，此非其宜。或能親族起憂，怨家歡

喜，食不消化，即當成病，身體煩熱，由此緣本，便致命終。爾時，便能除去憂畏之

刺，脫生、老、病、死，無復災患苦惱之法。 

「次復，大王！應病之物便病，已病便愁、憂、苦、惱，痛不可言。我所愛者今日以

病，是謂病物便病，於中起愁、憂、苦、惱，痛不可言。是謂，大王！第四愁憂之

刺，染著心意。凡夫之人有此法，不知生、老、病、死之所來處。 

「又復聞賢聖弟子所應病物便病，是謂彼人不起愁、憂、苦、惱，當作是學：我今所

病非獨一已，餘人亦有此法，設我於中起愁憂者，此非其宜。或能使親族起憂，怨家

歡喜，食不消化，即當成病，身體煩熱，由此緣本，便致命終。爾時，便能除去愁畏

之刺，脫生、老、病、死，無復災患苦惱之法。 

「復次，大王！應死之物便死，已死是謂死物，於中起愁、憂、苦、惱，痛不可言。

是謂，大王！第五愁憂之刺，染著心意。凡夫之人有此法，不知生、老、病、死之所

來處。 

「又復聞賢聖弟子所應死者便死，是時彼人不起憂愁苦惱，當作是學：我今死者非獨

一已，餘人亦有此法，我設於中起愁憂者，此非其宜。或能使親族起憂，怨家歡喜，



 

 

食不消化，即當成病，身體煩熱，由此緣本，便致命終。爾時，便能除去愁畏之刺，

脫生、老、病、死，無復災患苦惱之法。」 

 

※參見《增壹阿含經》卷 26〈等見品 34〉（六）(CBETA, T02, no. 125, p. 697, a13-

22)： 

爾時，世尊告諸比丘：「世間五事最不可得。云何為五？應喪之物欲使不喪者，此不可

得；滅盡之法欲使不盡者，此不可得；夫老之法欲使不老者，此不可得，夫病之法欲

使不病者，此不可得也；夫死之法欲使不死者，此不可得。是謂，比丘！有此五事最

不可得。若如來出世，若如來不出，此法界恒住如故，而不朽敗，有喪滅之聲，生、

老、病、死。若生、若逝，皆歸於本。是謂，比丘！此五難得之物。」 

 


